
КОМИ РЕСПУБЛИКАСА ЮРАЛЫСЬЛÖН ИНДÖД

Коми Республикаса тариф служба йылысь

Шуа:

1. Вынсьöдны Коми Республикаса тариф служба йылысь положение содтöдын индöм серти.

2. Лэдзны босьтны Коми Республикаса тариф службаын юрнуöдысьöс куим вежысьöс, сы лыдын юрнуöдысьöс öти медводдза вежысьöс.
3. Коми Республикаын вузöс (услугаяс) вылö донъяс (тарифъяс) государственнöя веськöдлан уджын право сетöм могысь разрешитны Коми Республикаса тариф службалы законодательствоöн индöм полномочиеясын пыртны урчитöм ногöн Региональнöй энергетическöй комиссияöн – Коми Республикаса тариф комитетöн примитöм решениеясö вежсьöмъяс, а сідзжö колана дырйи лыддьыны найöс вынтöмöн. 
4. Тайö Индöдыс вынсялö сійöс кырымалан лунсянь.

Коми Республикаса Юралысьöс 

Медводдза вежысь                                                                  В.Гайзер
Сыктывкар

2009 вося июнь 25 лун

62 №
ВЫНСЬÖДÖМА

Коми Республикаса Юралысьлöн

2009 во июнь 25 лунся 62 №-а Индöдöн

(содтöд)

Коми Республикаса тариф служба йылысь

ПОЛОЖЕНИЕ

I. Панас

1. Коми Республикаса тариф служба лоö Коми Республикаса олöмö пöртысь власьт органöн, коді лöсьöдö да збыльмöдö государственнöй политика, нормативно-правовöя веськöдлö донъяс (тарифъяс) индан юкöнын, а сідзжö Россия Федерациялöн субъектъясса олöмö пöртысь власьт органлöн законодательствоöн да тайö Положениеöн индöм компетенцияын донъяс (тарифъяс) да на дорö содтöд сьöмöн регулируйтан юкöнын лоö государственнöй контроль нуöдöм вылö Коми Республикаса олöмö пöртысь власьт уполномочитöм органöн.

2. Коми Республикаса тариф служба аслас уджын кутчысьö Россия Федерацияса Оланподулö да Коми Республикаса Оланподулö, федеральнöй оланпасъясö да Коми Республикаса оланпасъясö, Россия Федерацияса да Коми Республикаса мукöд нормативнöй правовöй актö, а сідзжö тайö Положениеö. 

3. Коми Республикаса тариф служба уджалö кыдзи ачыс, сідзи и öтув олöмö пöртысь власьт федеральнöй органъяскöд, Коми Республикаса государственнöй органъяскöд, меставывса асвеськöдлан органъяскöд, общественнöй öтувъяскöд да мукöд организациякöд.
4. Коми Республикаса тариф службалöн инпас – Сыктывкар, Ленин ул., 73.

II. Уджмогъяс, могъяс

5. Коми Республикаса тариф служба сылы урчитöм уджын збыльмöдö татшöм уджмогъяс, могъяс:

1) федеральнöй законодательство серти индö тарифъяс электрическöй энергия вылö, кутшöмöс сетöны потребительяслы энергияöн могмöдысь организацияяс, би энергия кындзи, мый вузавсьö абу регулируйтöм дон серти;
2) федеральнöй законодательство серти индö тарифъяс шоныд сетан энергия вылö;

3) урчитöм ногöн индö электрическöй энергия гарантируйтысь поставщикъяслысь иналöм вылö содтöд сьöм;

4) федеральнöй законодательство серти индö тарифъяс электрическöй везъяс кузя, кутшöмъяс лоöны Коми Республика мутасын мутасса сетевöй организацияяслöн киын кутан право либö мукöд оланпас подув серти, электрическöй энергия сетöм кузя услугаяс вылö тарифъяс, а сідзжö индö шоныд энергия сетöм кузя услугаяс вылö тарифъяс; 

5) федеральнöй законодательствоöн урчитöм пöрадок серти лöсьöдö Россияса öтувъя энергетическöй системаын Коми Республикаын электрическöй энергия (вынйöр) вöчöмлысь да сетöмлысь своднöй прогнознöй балаыс;

6) законодательствоöн индöм пöрадок серти видзöдö инвестиция ресурсъясöн вöдитчöм бöрся, кутшöмъясöс пыртöма государствоöн регулируйтан тарифъясö;

7) индö электрическöй везъяс дорö технологическöя йитчöмысь мынтысьöм да (либö) стандартизируйтöм тариф ставкаяс, мый серти артавсьö мутасса сетевöй организацияяслы таысь мынтысян ыдждаыс;

8) урчитöм ногöн лöсьöдö да сетö олöмö пöртысь власьтлöн лöсялана федеральнöй органъясö Коми Республика мутасын организацияяслы мутасса юклан везъясті электрическöй энергия нуöдöм кузя услугаяс вылö медпозяна (медічöт да (либö) медыджыд) тариф тшупöд индöм йылысь подулалöм вöзйöмъяс, а сідзжö гарантируйтысь поставщикъясöн, энергияöн могмöдан организацияясöн, энергия иналан организацияясöн, кодъяслöн потребительяс лыдö пырöны олысьяс, потребительяслы сетöм электрическöй да шоныд энергия вылö медпозяна тариф тшупöдъяс да öнія регулируйтан кадколастö олысьясöн электрическöй энергия (вынйöр) видзöм кузя юöр;

9) видзöдö гарантируйтысь поставщикъяслöн удж бöрся, медым олысьясöс бура могмöдісны биöн;

10) вынсьöдö электроэнергетика субъектъяслысь инвестиционнöй уджтасъяс, кöні уставнöй капиталас участвуйтö государство, мутасса сетевöй организацияяслысь, кутшöмъяс пырöны субъектъяс лыдö, кодъяслысь инвестиционнöй уджтасъяссö вынсьöдöны да на бöрся видзöдöны олöмö пöртысь власьт федеральнöй органъяс, инвестиционнöй уджтасъяс, а сідзжö видзöдö тайö уджтасъяс олöмö пöртöм бöрся;

11) сöгласуйтö мутасса сетевöй организацияяслысь, кутшöмъяс пырöны субъектъяс лыдö, кодъяслысь инвестиционнöй уджтасъяссö вынсьöдöны да на бöрся видзöдöны олöмö пöртысь власьт федеральнöй органъяс, инвестиционнöй уджтасъяс, а сідзжö видзöдö тайö уджтасъяс олöмö пöртöм бöрся;

12) видзöдö, кыдзи мутасса сетевöй организацияяс вöдитчöны технологическöй йитчöмысь мынтысьöмöн да (либö) стандартизируйтöм тарифнöй ставкаясöн, кутшöмъяс урчитöны тайö мынтысян ыдждасö, сы лыдын урчитöм ногöн ладмöдö вензьöмъяс;

13) урчитöм ногöн урчитö либö вежö гарантируйтысь поставщикъясöс да индö либö вежö налысь удж зонаяссö;

14) индö коммунальнöй комплексса организацияяслöн вузöс да усдугаяс вылö тарифъяс регулируйтан метод;

15) законодательствоöн индöм пöрадок серти урчитö коммунальнöй комплексса организацияяслы вузöс да услугаяс вылö тарифъяс; 

16) урчитö критерийяс система, мыйöн вöдитчöны коммунальнöй комплексса организацияяслысь вузöс да услугаяс ньöбысьяслы судзсянлунсö арталöм вылö;

17) сöгласуйтö коммунальнöй комплексса организацияяслысь производственнöй уджтасъяс да урчитöм ногöн сетö коммунальнöй комплексса организацияслöн инвестиционнöй уджтасъяс вылö кывкöртöдъяс;

18) урчитö коммунальнöй комплексса организацияяслöн вузöс да услугаяс вылö индöм тарифъяс вежан медыджыд позяна индексъяс муниципальнöй юкöнъяс серти шöркодя коммунальнöй комплексса организацияяслöн вузöс да услугаяс вылö тарифъяс дорö содтöд сьöм тöд вылö босьтöмöн;

19) урчитöм ногöн нуöдö коммунальнöй комплексса организацияяслöн производственнöй уджтасъяс олöмö пöртöмлысь мониторинг;

20) урчитöм ногöн кыскö лöсялана организацияясöс, медым нуöдны производственнöй уджтас проектъяс подулалöмлысь экспертиза, прöверитны налöн лöсялана тарифъяслысь рöштшöт подувсö, а сідзжö артавны ньöбысьяслы коммунальнöй комплексса организацияяслысь вузöсöн да услугаясöн судзсянлунсö ;

21) урчитöм ногöн нуöдö коммунальнöй комплексса организацияяслöн тарифъяс да содтöд сьöм регулируйтан юкöнын государственнöй контроль;

22) йöзöдö коммунальнöй комплексса организацияяслöн вузöс да услугаяс вылö тарифъяс, коммунальнöй комплексса организацияяслöн производственнöй уджтасъяс йылысь, а сідзжö тайö организацияяслöн производственнöй уджтасъяс олöмö пöртöмын мониторинглысь кывкöртöдъяс йылысь юöр;

23) чукöртö коммунальнöй комплексса организацияяслöн тарифъяс да содтöд сьöм урчитöм йылысь юöр, прöверитö урчитöм тарифъяс да содтöд сьöм индöм, вöдитчöм да вежöм вылö подувсö, а сідзжö корö да босьтö меставывса асвеськöдлан органъяссянь да коммунальнöй комплексса организацияяссянь найöс индöм, вöдитчöм да вежöм кузя юöр да колана материалъяс;

24) урчитöм ногöн лöсьöдö да сетö öчереднöй финансöвöй воын коммунальнöй услугаяс вылö, кутшöмъясöс сетöны Коми Республикаса республиканскöй бюджет тшöт весьтö финансируйтöм Коми Республикаса государственнöй учреждениеяс, прогнозируйтан тарифъяс да найöс содтан öдлысь планöвöй кадколаст;

25) урчитöм ногöн сетö муниципальнöй юкöнъяс регулируйтан органъяслы да коммунальнöй комплекса организацияяслы предписаниеяс;

26) пыртö муниципальнöй юкöнъясöс петкöдлысь органъясöн коммунальнöй комплексса организацияяслöн инвестиционнöй уджтасъяс да (либö) сійöс збыльмöдан кадколаст выльысь видлалöм кузя вöзйöмъяс;

27) урчитöм ногöн вынсьöдö биöн могмöдан да биаруöн могмöдан коммунальнöй услугаяс босьтан нормативъяс;

28) урчитö муниципальнöй юкöнъясын гражданаöн олан жырйысь мынтысян ыджда да гражданаöн коммунальнöй услугаясысь мынтысян ыджда вежöм вылö медыджыд позяна индексъяс;   
29) урчитöм ногöн нуöдö гражданаöн олан жырйысь мынтысян ыджда да гражданаöн коммунальнöй услугаясысь мынтысян ыджда вежöм вылö муниципальнöй юкöнъясын индöм медыджыд позяна индексъясöн вöдитчöм бöрся государственнöй контроль;
30) корö да босьтö меставывса асвеськöдлан органъяссянь лöсялана муниципальнöй юкöнлы медыджыд индексъясöн вöдитчöм кузя юöр да мукöд колана тöдмöг; 
31) чукöртö гражданаöн олан жырйысь мынтысян ыджда да гражданаöн коммунальнöй услугаясысь мынтысян ыджда лöсялана муниципальнöй юкöнлы урчитöм медыджыд индексъяслы лöсялöм йылысь юöр;
32) вынсьöдö оланін фонд техническöя инвентаризуйтöм вылö ставкаяс;
33) урчитö транспорт средстволы государственнöй техническöй осмотр нуöдöм вылö мынтысян ыджда, сы лыдын техникаöн диагностируйтан средствоясöн вöдитчöмöн;
34) сöгласуйтö гуасьöм кузя гарантируйтöм услуга лыддьöг серти сетöм услугаяслысь донсö, мый индыссьö меставывса асвеськöдлан органъясöн, сэк, кор кувсьöм морт эз уджав да эз вöв пенсионерöн, а сідзжö 196 лун нöбасьöм бöрын чужис кулöм кага;
35) урчитöм ногöн регулируйтö обласьтпытшса да обласьткостса (Россия Федерацияын республикакостса) маршрутъясті автомашина транспортöн, тшöтш таксиöн, ветлысь-мунысьöс да туй кöлуй нуан-ваян услугаяс вылö тарифъяс; 
36) урчитöм ногöн регулируйтö Ылі Войвыв районъясын да накöд öткодялöм местаясын ю да сынöд транспортöн грузъяс, ветлысь-мунысьöс да туй кöлуй нуан-ваян услугаяс вылö тарифъяс (Коми Республикаса промышленносьт да энергетика министерствокöд сёрнитчöмöн); 
37) урчитöм ногöн регулируйтö транспорт услугаяс вылö тарифъяс, кутшöмъяс сетсьöны кöрт туй вожъяс вылын промышленнöй кöрт туй транспортса организацияясöн да овмöс нуöдысь мукöд субъектöн организационно-правовöй форма вылö видзöдтöг, федеральнöй кöрт туй транспорт организацияяс кындзи; 
38) урчитöм ногöн регулируйтö кутöм транспорт средство нуан да видзан услугаяс вылö тарифъяс;
39) урчитöм ногöн регулируйтö карса да карбердса öтув вöдитчан став сикас транспортöн (кöрт туй транспорт кындзи) ветлысь-мунысьöс да туй кöлуй нуан-ваян услугаяс вылö тарифъяс;
40) урчитöм ногöн регулируйтö карбердса кöрт туй транспортöн ветлысь-мунысьöс да туй кöлуй нуан-ваян услугаяс вылö тарифъяс;
41) федеральнöй законодательство серти регулируйтö гарантируйтысь поставщикъяслысь уджсö, сы лыдын котыртö гарантируйтысь поставщикöн уджавны право сетöм вылö конкурс;
42) урчитöм ногöн сöгласуйтö пинь протезъяс вöчöм да дзоньталöм вылö донъяслысь прейскурант;
43) урчитöм ногöн участвуйтö Коми Республика мутасын энергия видзтан политика збыльмöдöмын;
44) урчитöм ногöн примитö организацияяс энергетика боксянь видлалöм йылысь решениеяс сэк, кор вонас сыöн видзöм энергетическöй ресурсъясыс лоöны 6 сюрс тонна условнöй ломтасысь этшаджык;   
45) законодательствоöн индöм пöрадок серти урчитö биару юклан везъяс кузя биару нуöм вылö тарифъяс дорö торъя содтöд сьöм Россия Федерацияса субъектъяслöн олöмö пöртысь власьт органъясöн вынсьöдöм биаруöн могмöдан уджтасъяс финансируйтöм могысь;
46) урчитöм ногöн лöсьöдö да сетö олöмö пöртысь власьтлöн лöсялана федеральнöй органъясö Коми Республика мутасын биару юклан везъяс кузя биару нуöм вылö услугаяс сетысь организацияясöн донъяс (тарифъяс) индöм (вежöм) серти подулалöм вöзйöмъяс йылысь кывкöртöдъяс;
47) урчитöм ногöн вынсьöдö социальнöй услугаяс вылö тарифъяс, мый сетсьö гражданалы Коми Республикаса социальнöя могмöдысь государственнöй учреждениесöн;
48) видзöдö, кыдзи вöдитчöны Коми Республикаса олöмö пöртысь власьт органъясöн регулируйтан донъясöн (тарифъясöн) да прöверяйтö овмöс нуöдысь организацияяс, кодъяс уджалöны урчитöм донъяс регулируйтан юкöнын, кутшöм индöм донъяс (тарифъяс) ыдждалöн подулыс да вöдитчанногыс, урчитöм ногöн сетö сюрöм торкалöмъяс бырöдöм кузя предписаниеяс да примитö законодательство серти мукöд мера; 
49) законодательствоöн индöм компетенцияын лöсьöдö ыштысь Коми Республикаса министерствояс да олöмö пöртысь власьт мукöд орган, меставывса асвеськöдлан органъяс да общественнöй организацияяс урчитöм ногöн кыскöмöн Коми Республикаса нормативнöй правовöй акт балаяс юалöмъяс кузя, мый пырöны Коми Республикаса тариф службалöн компетенцияö, сы лыдын торъя мога республиканскöй уджтасъяслöн балаяс, да урчитöм ногöн пыртö найöс Коми Республикаса Юралысьлы, Коми Республикаса Правительствоö видлалöм вылö;    
50) урчитöм ногöн лöсьöдö да сетö государственнöй власьт органъяслы электроэнергетика сöвмöдöм, Коми Республика мутасын электроэнергетика объектъяс иналöм кузя вöзйöмъяс, а сідзжö Коми Республикаса тариф службалöн компетенцияö пыртöм юалöмъяс кузя мукöд вöзйöм;  
51) сетö меставывса асвеськöдлан органъяслы да Коми Республика мутасын организацияяслы Коми Республикаса тариф службалöн компетенцияö пыртöм юалöмъяс кузя методикаöн да консультацияясöн отсöг;
52) анализируйтö регулируйтöм донъяс (тарифъяс) лöсьöдан пöрадок да урчитöм ногöн пыртö Коми Республикаса Правительствоö дон артмöдан политика бурмöдöм кузя вöзйöмъяс; 
53) урчитöм ногöн лöсьöдö да примитö Коми Республикаса тариф службалöн компетенцияö пыртöм юалöмъяс кузя нормативнöй правовöй актъяс, а сідзжö гöгöрвоöдö наöн вöдитчанногсö;
54) урчитöм ногöн лöсьöдö да нуöдö Коми Республика мутасын энергия видзтан организацияяслысь реестр;
55) законодательствоöн индöм компетенцияын вöчö государственнöй заказчиклысь уджсö;
56) федеральнöй законодательство да Коми Республикаса законодательство серти видзö юöр ресурсъяс;
57) урчитöм ногöн сетö торъя кадö грузъяс нуан Ылі Войвыв районъясö да накöд öткодялöм местаясö ломтасöн могмöдöм вылö меставывса бюджетъяслы öчереднöй финансöвöй во вылö прогнознöй рöскодлöн коланлун ыджда йылысь юöр, а сідзжö öчереднöй финансöвöй во вылö бюджетнöй учреждениеяслöн коммунальнöй услугаяс вылö прогнознöй рöскод ыджда йылысь да бöръя отчётнöй лун вылö муниципальнöй юкöнъясын шоныд энергия вылö шöркодя арталöм тарифъяс йылысь юöр; 
58) урчитöм ногöн кутö йитöд йöзöс юöртан средствояскöд Коми Республикаса тариф службалöн компетенцияö пыртöм юалöмъяс кузя йöзöс юöрöн могмöдан юалöмъяс серти;
59) котыртö да нуöдö Коми Республикаса тариф службалöн компетенцияö пыртöм юалöмъяс кузя конференцияяс, сöвещаниеяс;

60) урчитöм ногöн сетö олöмö пöртысь власьт федеральнöй органъясö Коми Республикаса тариф службалöн компетенцияö пыртöм юалöмъяс кузя юöр, отчётъяс;
61) урчитöм ногöн нуöдö мониторинг да анализируйтö Коми Республикаын донъяссö, а сідзжö прогнозируйтö Коми Республикаын экономикалöн медшöр отрасльясын донъяслысь вежсьöмсö;  
62) законодательствоöн индöм пöрадок серти оранизационно-методическöя веськöдлö, координируйтö да видзöдö Коми Республикаса государственнöй учреждениеяс бöрся, кодъяс пырöны Коми Республикаса тариф службалöн веськöдлöм улö, а сідзжö котыртö да могмöдö, медым индöм учреждениеяс нуöдісны пöжарысь видзчысян удж;
63) видлалö административнöй право торкалöмъяс йылысь делöяс случайяс дырйи да пöрадок серти, мый индöма административнöй право торкалöмъяс йылысь Россия Федерацияса законодательствоöн;

64) индö Коми Республикаса тариф службаса чина йöз лыддьöг, кодъяслöн эм право гижны административнöй право торкалöмъяс йылысь сёрнигижöдъяс, мый йылысь делöяссö федеральнöй законодательство серти пыртöма Россия Федерациялöн субъектъясса олöмö пöртысь власьт органъяслöн тарифъяс государственнöя регулируйтан юкöнын уджмогъясö;
65) збыльмöдö Коми Республикаса тариф службаын войтырöс дорйöм кузя мероприятиеяс Коми Республикаын войтырöс доръян удж котыртöм да нуöдöм йылысь положение серти, мый вынсьöдöма Коми Республикаса Юралысьлöн 2008 во октябр 13 лунся 97 №-а Индöдöн;

66) урчитöм ногöн котыртö да могмöдö Коми Республикаса тариф службалысь мобилизационнöй дасьлун да мобилизация; 

67) законодательство серти вöчö мукöд уджмог, мог.

6. Коми Республикаса тариф службалöн урчитöм уджын уджмогъяс олöмö пöртöм могысь эм право: 

1) урчитöм ногöн корны да босьтны государственнöй власьт органъяссянь, меставывса асвеськöдлан органъяссянь да организацияяссянь ассьыс могъяс збыльмöдöм вылö колана юöр, сы лыдын электроннöя;
2) урчитöм ногöн ассьыс уджмогъяс олöмö пöртöм могысь ветлыны Коми Республика мутасын ассьыныс уджсö нуöдысь организацияясö;

3) нуöдны овмöс нуöдысь организацияяслы, кодъяс уджалöны дон урчитöм регулируйтан юкöнын, прöверкаяс регулируйтöм донъяс (тарифъяс) да на дорö содтöд сьöм ыдждасö подулалан да колана ногöн вöдитчан юкöнын, сетны сюрöм торкалöмъяс бырöдöм кузя предписаниеяс да примитны законодательство серти мукöд мера; 
4) урчитöм ногöн корны научнöй да мукöд организацияöс, учёнöйясöс да специалистъясöс Коми Республикаса тариф службалöн компетенцияö пыртöм юалöмъяс решитöм могысь;

5) урчитöм ногöн котыртны координационнöй, сöвещательнöй да мукöд орган, сы лыдын ведомствокостсаöс, Коми Республикаса тариф службалöн компетенцияö пыртöм юалöмъяс решитöм могысь;
6) урчитöм ногöн лöсьöдны отличие пасъяс да ведомственнöй наградаяс да сетны найöс гражданалы урчитöм уджын ыджыд вермöмъясысь;
7) законодательство серти пöртны олöмö мукöд право.

III. Уджалан пöрадок, организационнöй тэчас

7. Коми Республикаса тариф службаöн веськöдлö юрнуöдысь, кодöс индö чинö да мездö чинысь тарифъяс регулируйтан юкöнын олöмö пöртысь власьт федеральнöй органкöд сöгласуйтöмöн Коми Республикаса Юралысь.

Юрнуöдысь ачыс кывкутö Коми Республикаса тариф службалы сетöм уджмогъяс збыльмöдöмысь да урчитöм удж юкöнын государственнöй политика олöмö пöртöмысь.

Юрнуöдысьлöн эмöсь вежысьяс, кодъясöс индöны чинö да мездöны чинысь Россия Федерацияса законодательствоöн индöм да Коми Республикаса законодательствоöн урчитöм пöрадок серти.

Юрнуöдысьöс вежысьяс Коми Республикаса тариф служба нимсянь уджалöны эсканпастöг да юрнуöдысьöн индöм правояс да могъяс серти.

Кор кутшöмкö кад юрнуöдысьыс недыр абу, сэки сылысь могъяссö збыльмöдö юрнуöдысьöс медводдза вежысь, а кор абу юрнуöдысьöс медводдза вежысь – юрнуöдысьлöн решение серти юрнуöдысьöс öти вежысь.

Кор эм юрнуöдысьлöн прöст чин, юрнуöдысьлысь могъяс индöм йылысь решение примитö Коми Республикаса Юралысь.

8. Коми Республикаса тариф службалысь медыджыд штат лыдсö индö Коми Республикаса Правительство.

9. Медшöр уджалан туйвизьяс серти Коми Республикаса тариф службалöн тэчас юкöдувъясöн лоöны:

1) контрольно-правовöй да кадрöвöй удж юкöн;

2) шоныд да электрическöй энергия вылö тарифъяс регулируйтан юкöн;

3) оланін да коммунальнöй овмöсын услугаяс вылö тарифъяс регулируйтан юкöн;

4) социальнöй да абу производственнöй юкöнын донъяс да тарифъяс регулируйтан юкöн;
5) юöрöн могмöдан да аналитическöй удж нуöдан юкöн;

6) государственнöй власьт органъяскöд да Федеральнöй тариф службакöд удж нуöдан юкöн;

7) финансöвöй удж да бухгалтерскöй учёт нуöдан юкöн.

10. Юрнуöдысь:

1) юрнуöдö Коми Республикаса тариф служба уджöн, юклö могъяссö юрнуöдысьöс вежысьяс костын;

2) Коми Республикаса тариф службаса урчитöм уджалысьяс лыд да уджысь мынтысян фонд серти вынсьöдö Коми Республикаса тариф службалысь тэчас да штатнöй расписание, Коми Республикаса тариф службалöн юкöдувъяс йылысь положениеяс, Коми Республикаса тариф службалöн уджалысьяслысь чина регламентъяс да чина инструкцияяс;
3) урчитöм ногöн примитö удж вылö да мездö удж вылысь Коми Республикаса тариф службаса уджалысьясöс, примитö дисциплинарнöя мыждан да ошкан мераяс;
4) аслас уджмогъяс серти йöзöдö тшöктöдъяс, кырымалö Коми Республикаса тариф службаöн примитöм решениеяс; 

5) урчитöм ногöн петкöдлö эсканпастöг Коми Республикаса тариф службаöс государственнöй власьт органъяскöд, меставывса асвеськöдлан органъяскöд да организацияяскöд йитöдъясын, ёрдын, сетö эсканпасъяс, восьтö банкъясын Коми Республикаса тариф службалысь тшöтъяс, вöчö сделкаяс, сы лыдын кырымалö сёрнитчöмъяс да мукöд юридическöй удж, мый урчитöма законодательствоöн. 

6) урчитöм ногöн пыртö Коми Республикаса тариф службалысь нормативнöй правовöй акт балаяс юалöмъяс кузя, мый пырö Коми Республикаса тариф службалöн компетенцияö;

7) урчитöм ногöн индö чинö да мездö чинысь Коми Республикалöн государственнöй учреждениеясса юрнуöдысьясöс, кодъяс пырöны Коми Республикаса тариф службалöн веськöдлöм улö, законодательство серти кырымалö, вежлалö да бырöдö накöд уджалан сёрнитчöмъяс;  

8) законодательство серти пöртö олöмö мукöд мог.

11. Коми Республикаса тариф службалысь медшöр туйвизьяс индöм могысь котыртсьö Коми Республикаса тариф службалöн правление 7 мортысь оз унджыкысь.

Коми Республикаса тариф службалöн правлениеö пырöны юрнуöдысь, Коми Республикаса тариф службалöн юрнуöдысьöс вежысьяс, Коми Республикаса тариф службалöн специалистъяс. Коми Республикаса тариф службаса правлениеöн веськöдлö Коми Республикаса тариф службаса юрнуöдысь.

Коми Республикаса тариф службалöн правлениеö быд пырысьöс вынсьöдö Коми Республикаса Правительство. 

10. Коми Республикаса тариф служба видзöм вылö рöскодыс финансируйтсьö Коми Республикаса республиканскöй бюджетын урчитöм сьöм тшöт весьтö.

11. Коми Республикаса тариф служба лоö юридическöй кывкутысьöн, сылöн эм печать Коми Республикаса государственнöй канпасöн да коми да роч кывъяс вылын гижöм ас нимöн, урчитöм образеца мукöд печать, штамп да бланок, Россия Федерацияса законодательство серти восьтöм тшöтъяс.
Исакова 18 155 пас
